
jumlah jisim selepas pemanasan
Kerintangan

Kadar bopeng

Voltan

|sipadu larutan

Jism sampel dalam air

Berat sampel selepas dikeluarkan dari ketuhar
Berat selepas sampel direndam
Berat sebelum sampel direndam
Jism sampel sebelum direndam
Jism sampel di udara

Berat sampel sebelum dimasukkan ke dalam ketuhar

Ca0

CO2

EDS

Fe

FeO
FeOs

Kajian Rintangan Kakisan Ke Atas Keluli Bar Tetulang Dalam Pes Geopolimer

ABSTRAK

Kajian ini adalah untuk memahami rintangan kakisan ke atas keluli bar tetulang
dalam geopolimer. Pes geopolimer telah digunakan sebagai struktur binaan
menggantikan konkrit simen Portland biasa (OPC). Pes geopolimer diperbuat
daripada campuran abu terbang dengan larutan pengaktif alkali iaitu larutan natrium
silikat (N&SiOz) dan larutan natrium hidroksida (NaOH). Bagi ujian yang
melibatkan keluli bar tetulang, keluli karbon diletakkan di ~bahagian tengah
campuran dan dibiarkan mengeras selama 24 jam. Berikutnya; pes geopolimer
dimasukkan ke dalam ketuhar bagi proses pengawetan selama 24 jam. Suhu yang
digunakan ialah 60°C. Pelbagai ujian dijalankan ke atas(pes geopolimer termasuk
kajian kakisan ke atas keluli bar tetulang dalam pes-tersebut. Antara ujian-ujian
yang dijalankan ke atas geopolimer ialah analisis fasa, analisis jenis ikatan, analisis
morfologi, ujian penyerapan air, ujian keliangan, Ujian kekuatan mampatan, ujian
halaju denyutan, ujian rendaman, ujian kekerasan, ujian kerintangan elektrik, ujian
pengukuran keupayaan litar terbuka (OCP)<dan-ujian ekstrapolasi Tafel. Bagi ujian
penyerapan air, peratusan kadar penyerapan air semakin berkurangan dari hari ke 7
hingga hari ke 90 iaitu 4.65%, 4.27%;,4.16% dan 3.81%. Ujian keliangan juga
mencatatkan penurunan peratusan-iaitu daripada 11.95%, 11.02%, 7.65% hingga
3.77% pada hari ke 90. Sebaliknyanilai kekuatan mampatan mencatatkan kenaikan
dari hari ke 7 hingga ke 90 dengan bacaan 25.18 MPa, 26.76 MPa, 34.99 MPa dan
56.50 MPa. Nilai kerintangan elektrik geopolimer pada hari ke 28 bagi jarak
elektrod 0.10 m dan arus:0.01 mA mencatatkan bacaan yang tertinggi dengan 61575
Q.m manakala geopolimer pada hari ke 7 bagi jarak elektrod 0.02 m dan arus 0.95
mMA mencatatkan.nilai kerintangan yang terendah iaitu 537 Q.m. Ini menunjukkan
kadar kakisan dalam geopolimer sangat rendah dan kecil. Bagi ujian OCP sebelum
perlindungan-katodik anod korban (SACP) diaplikasikan, geopolimer mencatatkan
nila keupayaan minimum dan maksimum dengan masing-masing -0.120 V dan
0.539.V_Daripada ujian-ujian tersebut, kadar kakisan keluli dalam pes geopolimer
masih. di tahap terkawal dan berada di rantau pasif. Di rantau pasif, satu lapisan
oksida iaitu Ferum Oksihidroksida (FeEOOH) terbentuk hasil daripada tindak balas
antara keluli, mineral dan udara dan melindungi keluli daripada agen-agen kakisan.
Tetapi lapisan ini hanya boleh bertahan selama beberapa dekad bergantung kepada
persekitarannya. Sekiranya pes atau konkrit tersebut retak, lapisan pasif tersebut
juga turut musnah. Oleh itu, kaedah SACP dilaksanakan bagi melindungi keluli bar
tetulang dalam pes geopolimer tersebut. Zink anod digunakan sebagai anod korban
memandangkan zink mempunya keelektronegatifan yang lebih tinggi berbanding
dengan ferum dalam siri elektrokimia. Selepas ujian dijalankan, didapati bacaan
keupayaan berada dalam rantau imuniti dengan nilai keupayaan minimum iaah -
0.942 V dan nilai keupayaan maksimum ialah -0.704 V. Dalam rantau imuniti,
ferum (Fe) stabil dan kakisan sukar untuk berlaku pada keluli bar tetulang tersebut.

